
“Үндэсний давхар даатгал” ХК-ийн Төлөөлөн

удирдах зөвлөлийн 2026 оны 03 дугаар сарын 02-ны

өдрийн 01 дүгээр тогтоолын 1 дүгээр ХАВСРАЛТ

МАЛЫН ИНДЕКСЖҮҮЛСЭН ДААТГАЛЫН ГЭРЭЭ

Энэхүү Малын индексжүүлсэн даатгалын гэрээ /цаашид “гэрээ” гэх/-г Монгол Улсын Иргэний хуулийн 186-188, 431-444 дүгээр зүйл, Малын индексжүүлсэн даатгалын тухай хууль, Даатгалын тухай хууль, Даатгалын мэргэжлийн оролцогчийн тухай хууль, Цахим гарын үсгийн тухай хуулийг тус тус үндэслэн,

Нэг талаас “Малын индексжүүлсэн даатгал”-ыг борлуулах эрх бүхий даатгалын компани  /цаашид “Даатгагч” гэх/, Даатгагчийг төлөөлж борлуулагч ...........................,

Нөгөө талаас иргэн ………….....………… -ний …………………………/цаашид “Даатгуулагч” гэх/, бид /цаашид хамтад нь “талууд” гэх/ аймаг/хотын …….....…… сум/дүүргийн ………….. баг/хорооны нутагт ........ оны…….сарын…. -ны өдөр харилцан тохиролцож байгуулав.

Нэг. Ерөнхий зүйл

1.1. Энэхүү гэрээгээр Даатгалын тухай хуулийн 4.3-т “Бодит хохирлоос үл хамааран тодорхой итгэлцүүр буюу бусад аргачлалыг ашиглан Даатгагчийн хүлээсэн үүргийн гүйцэтгэлийг томъёогоор дундажлан тооцоолж гаргадаг үйл ажиллагаа” гэж заасны дагуу Малын индексжүүлсэн даатгал /цаашид “МИД” гэх/-тай холбоотой харилцааг зохицуулна.

1.2. Энэхүү гэрээг Даатгагч МИД-ыг худалдан борлуулахдаа ашиглана. Давхар даатгагчийн бичгээр өгсөн зөвшөөрөлгүйгээр талууд гэрээнд нэмэлт, өөрчлөлт оруулах эрхгүй.

1.3. Даатгалын зүйлд Даатгуулагчийн хонь, ямаа, үхэр (сарлаг), адуу, тэмээг хамааруулан ойлгоно.

1.4. Энэхүү гэрээнд тусгагдсан нөхцөлүүдийн дагуу Даатгуулагч МИД-ын баталгаанд бичигдсэн хураамж төлөх, Даатгагч нь МИД-ын баталгаанд заасан тухайн малын сонгосон үнэлгээгээр даатгаж, даатгалын тохиолдол бий болоход Даатгуулагчид нөхөн төлбөр төлөхийг тус тус энэхүү гэрээгээр хүлээн зөвшөөрсөн байна.

1.5. Гэрээ байгуулах үед Даатгуулагчийн харьяалагдах сумын нутаг дэвсгэрт бүртгэлтэй мал сүргийг Хамтын эрсдэлийн сангийн гишүүдийн хурлаас тогтоосон хураамжийн хувийг ашиглан малын төрөл тус бүрт даатгалын хураамжийн хэмжээг тооцож даатгана.

Хоёр. Гэрээнд хэрэглэгдэх нэр томъёо

2.1. “Малын индексжүүлсэн даатгал” гэж даатгалын тохиолдол бий болоход Малын индексжүүлсэн даатгалын тухай хууль болон энэхүү гэрээнд заасны дагуу нөхөн төлбөр төлөх даатгалын стандарт бүтээгдэхүүнийг;

2.2. “Давхар даатгагч” гэж Үндэсний давхар даатгал хувьцаат компанийг;
2.3. “Борлуулагч” гэж Даатгагчийг төлөөлж МИД-ын гэрээ байгуулах эрх бүхий даатгалын төлөөлөгч, зуучлагч болон даатгагчийн салбарын ажилтныг;
2.4. “Малын индексжүүлсэн даатгалын баталгаа” гэж Даатгуулагчийн ямар төрлийн малыг хэдэн төгрөгийн үнэлгээгээр сонгож, нийт хэдэн төгрөгийн даатгалын хураамж төлснийг баталгаажуулсан баримтыг;

2.5. “Даатгалын хураамж” гэж Даатгуулагч тухайн төрлийн малаа даатгуулж, Даатгагчид төлсөн, МИД-ын баталгаанд бичигдсэн хураамжийн хэмжээг;

2.6. “Даатгалын нөхөн төлбөр” гэж даатгалын тохиолдол үүссэн нөхцөлд даатгуулсан малын төрөл тус бүрт Даатгагчаас Даатгуулагчид олгох мөнгөн хөрөнгийг;

2.7. “Даатгалын тохиолдол” гэж даатгалын хамрах хугацаанд тухайн сумын малын хорогдол энэхүү гэрээний 2.8-д заасан босго үзүүлэлтээс давсан нөхцөл байдал үүсэхийг;


2.8. “Малын хорогдлын босго үзүүлэлт” гэж даатгалын нөхөн төлбөр олгоход үндэслэл болгох тухайн сумын малын төрөл тус бүрээр тогтоосон малын хорогдлын хувь буюу Засгийн газрын 2026 оны 02 дугаар сарын 04-ний өдрийн 39 дүгээр тогтоолын хавсралтад заасан даатгуулагчийн эрсдэл хүлээх “Нэгдүгээр босго үзүүлэлт”-ийг баримтлан  тооцох, МИД-ын баталгаанд тусгасан хувийг;
2.9. “Даатгалын хамрах хугацаа” гэж тухайн оны жилийн эцсийн мал тооллогоос дараа оны хагас жилийн мал тооллого хүртэлх хугацааг;

2.10. “Жилийн эцсийн мал тооллого” гэж Үндэсний статистикийн хорооноос улсын хэмжээнд жил бүрийн 12 дугаар сард зохион байгуулах мал тооллогыг;

2.11. “Хагас жилийн мал тооллого” гэж сумын малын хорогдлын хэмжээг тодорхойлох зорилгоор ҮСХ-оос жил бүрийн  6 дугаар сард зохион байгуулах мал тооллогыг;

2.12. “Сум” гэж Даатгуулагчийн  мал сүрэг бүртгэлтэй засаг захиргаа, нутаг дэвсгэрийн нэгжийг ойлгоно. /Улаанбаатар хотын хувьд Багануур, Багахангай, Налайх дүүргүүдийг тус тусад нь, Баянзүрх, Баянгол, Чингэлтэй, Сүхбаатар, Хан-Уул, Сонгинохайрхан дүүргүүдийг нийтэд нь нэг сумын үзүүлэлтээр тооцно/;

2.13. “Үндэсний статистикийн хороо” /цаашид “ҮСХ” гэх/ гэж Монгол Улсын Их Хурлын тогтоолын дагуу байгуулагдсан бүртгэл, статистикийн мэдээлэл, мал тооллого болон бусад тооллого, судалгааг цуглуулж боловсруулах үүрэг бүхий төрийн захиргааны байгууллагыг;

2.14. “Сумын малын хорогдлын хэмжээ” гэж ҮСХ-ны хагас жилийн мал тооллогын албан ёсны дүнг үндэслэн малын төрөл тус бүрээр дараах томьёоллоор тооцоолж гаргах хэмжээг хэлнэ:

2.14.1.
Сумын малын хорогдлын хэмжээ СМХ =  (Х+А)-У  х 100%

   В

2.14.2.
В – ҮСХ-оос зохион явуулах жилийн эцсийн мал тооллогын албан ёсны дүн /малын төрөл тус бүрээр/;

2.14.3.
Х – ҮСХ-оос зохион явуулах хагас жилийн түүвэр судалгааны том малын зүй бус хорогдлын дүн /малын төрөл тус бүрээр/;

2.14.4.
А – ҮСХ-оос зохион явуулах хагас жилийн түүвэр судалгааны алдсан, хулгайлагдсан том малын дүн /малын төрөл тус бүрээр/;

2.14.5.
У –Олон Улсын байгууллагаас баталсан жагсаалтад багтсан малын гоц халдварт өвчний улмаас Монгол Улсын Засгийн газар, эсвэл аймаг, сумын Засаг даргаас шийдвэрлэсний дагуу олноор нь нядалсан буюу устгасан гэж ҮСХ-ны хагас жилийн малын түүвэр судалгаагаар гаргасан том малын дүн /малын төрөл тус бүрээр/.
2.15. “Сонгосон үнэлгээ” гэж Даатгуулагч даатгуулах төрөл малын үнэлгээг дээд хязгаараас хэтрүүлэхгүйгээр сонгож үнэлсэн, МИД-ын баталгаанд бичигдсэн дүнг;
2.16. “Хэсэгчлэн олгох нөхөн төлбөр” гэж Ус цаг уур, орчны хяналт шинжилгээний асуудал эрхэлсэн төрийн захиргааны байгууллагын гаргасан урьдчилсан мэдээ, ҮСХ-ны тухайн оны хагас жилийн мал тооллогоос өмнө  гаргасан статистикийн мэдээллийг үндэслэн энэхүү гэрээний хугацаанд нэг удаа урьдчилан олгох мөнгөн хөрөнгийг;
2.17. “Банкны данс” гэж МИД-ын баталгаан дээр бичигдсэн Даатгуулагчийн нэрийн дансыг тус тус ойлгоно.
Гурав. МИД-ын баталгаа
3.1. МИД-ын баталгаа нь энэхүү гэрээний салшгүй нэг хэсэг байх бөгөөд гэрээнд Даатгуулагч болон борлуулагч гарын үсэг зурж, тэмдэг дарж баталгаажуулснаар хүчинтэйд тооцогдоно.
3.2. МИД-ын баталгаа нь дахин давтагдахгүй тусгай дугаарлагчаар дугаарласан байна.
3.3. МИД-ын баталгаанд хэвлэгдсэн өгөгдлийг талууд өөрчлөх эрхгүй бөгөөд аливаа өөрчлөлт нь хүчингүйд тооцогдоно.
3.4. МИД-ын баталгаанд дараах зүйлийг борлуулагч үнэн зөв, засваргүй нөхөн бичнэ:
3.4.1.
Тухайн аймаг, сумын нэр;
3.4.2.
Энэхүү гэрээний 4.1-д заасан тухайн сумын даатгалын хураамжийн хувь малын төрөл тус бүрээр;
3.4.3.
Эрх бүхий байгууллагаас тогтоосон нэгж малын дээд үнэ малын төрөл тус бүрээр.
Дөрөв. Даатгалын хураамж
4.1. Даатгалд хамрагдах малын даатгалын хураамжийг сум бүрт малын төрөл тус бүрээр гаргасан хураамжийн хувийг ашиглан доорх байдлаар гаргана:
4.1.1.
Даатгалын хураамж = ДХХ * СҮ;
4.1.2.
ДХХ - тухайн сумын даатгуулах төрөл малын даатгалын хураамжийн хувь;
4.1.3. СҮ – даатгуулах төрөл малын МИД-ын баталгаанд бичигдсэн сонгосон үнэлгээ.
4.2. Даатгагч нь Даатгуулагчийн төлөх хураамжаас хөнгөлөлт үзүүлэх боломжтой.
4.3. Даатгуулагчаас төлөх нийт хураамж нь даатгалын хураамжаас энэхүү гэрээний 4.2-т заасан хөнгөлөлтийг хассан дүн байна.
Тав. Даатгуулагчийн эрх, үүрэг
5.1. Даатгуулагчид дараах этгээдүүд хамаарна:
5.1.1. Өөрийн өмчлөлийн, эсвэл бусдын малыг маллаж байгаа малчин;
5.1.2. Мал бүхий иргэн;
5.1.3. Хуулийн этгээд.

5.2. Даатгуулагч нь мал сүргийнхээ төрөл тус бүрийн нийт үнэлгээ хүртэл мал сүргээ үнэлэн даатгуулна.
5.3. Даатгуулагч нь нэг төрлийн малыг зөвхөн нэг борлуулагчтай гэрээ хийн даатгуулж, МИД-ыг худалдан авах бөгөөд энэхүү гэрээний хамрах хугацаанд тухайн төрлийн малаа МИД-д даатгуулахаар бусад борлуулагчидтай давхар гэрээ байгуулж болохгүй.
5.4. Хэрэв гэрээний хамрах хугацаанд тухайн төрлийн малыг нэгээс илүү даатгуулж гэрээ байгуулсан бол хамгийн эхэнд байгуулсан гэрээнээс бусад гэрээнүүдийг хүчин төгөлдөр бус гэж тооцно. Харин хэд хэдэн төрлийн малыг давхардуулахгүйгээр тус тусад нь даатгуулж болно.
5.5. Даатгуулагч нь МИД-ын гэрээг борлуулагчдад  давхардуулан даатгасны улмаас үүсэх хүү, зээлийн дүнгийн алданги болон бусад хохирлыг бүрэн хариуцна.
5.6. Сумын малын хорогдлын хувь нь босго үзүүлэлтэд хүрээгүй тохиолдолд үүссэн хохирол, эрсдэлийг Даатгуулагч өөрөө хариуцна.
5.7. Сумын малын хорогдлын хэмжээ нь тухайн төрлийн малын босго үзүүлэлтийг давсан бол Даатгуулагч өөрийн малын хорогдлын хэмжээнээс үл хамааран энэхүү гэрээний дагуу Даатгагчаас нөхөн төлбөр авах эрхтэй.
5.8. Даатгуулагч нь МИД-ын борлуулалтын улирал дуусах хугацаа буюу 6 дугаар сарын 30-аас хойш даатгалын гэрээг цуцлах эрхгүй.
5.9. Даатгуулагч нь банканд нэрийн данстай байх бөгөөд нэрийн дансны мэдээллийг борлуулагчид мэдээлнэ. Хэрэв Даатгуулагч нь дансны мэдээллээ буруу өгсөн бол түүнээс үүдэн гарах аливаа үр дагаварыг өөрөө хариуцна.
5.10. Даатгуулагч нь даатгалд хамрагдсан малын талаарх тоо мэдээлэл, баримт материалыг борлуулагчид үнэн зөв гаргаж өгөх үүрэгтэй.
5.11. Даатгуулагч өөрийн эрх, үүргийг гуравдагч этгээдэд албан ёсоор шилжүүлсэн тохиолдолд энэ тухайгаа тухай бүр нөгөө талдаа мэдээлэх үүрэгтэй.
5.12. Даатгуулагч МИД-ын баталгааг өөртөө хадгалж, нөхөн төлбөр авах нотолгоо болгон Даатгагч болон Давхар даатгагчид үзүүлэх үүрэгтэй.
5.13. Даатгуулагч хүнсэнд хэрэглэсэн, зах зээлд худалдан борлуулсан, бусдын өмчлөлд шилжүүлсэн, халдварт өвчний улмаас Монгол Улсын Засгийн газар эсвэл аймаг, сумын Засаг даргын шийдвэрлэсний дагуу олноор нь нядалсан, устгасан малын тоог жилийн эцсийн болон хагас жилийн  мал тооллогоор үнэн зөв мэдүүлэх үүрэгтэй.
5.14. Хэрэв санаатайгаар буруу мэдээлсэн нь тогтоогдвол Давхар даатгагч нөхөн төлбөрийг олгох эсэхийг тогтооно.
5.15. Энэхүү гэрээний 5.14-т заасан шалтгааны улмаас Даатгуулагчид олгох нөхөн төлбөрийн хасалт нь сумын малын хорогдолд нөлөөлөхгүй болно.
5.16. МИД-ын үйл ажиллагаа, нөхөн төлбөртэй холбоотой асуудлаа Давхар даатгагч /Хаяг: Улаанбаатар хот, Сүхбаатар дүүрэг, 1-р хороо, Чингисийн өргөн чөлөө, 10Б байр, Бизнес тауэр, 20 давхар хаягт; Утас:7577-0002/-д хандаж шийдвэрлүүлнэ.
Зургаа. Даатгагчийн эрх, үүрэг
6.1. Даатгагч нь даатгалын тохиолдол үүссэн нөхцөлд гэрээнд заасан нөхцөл, зохих журмын дагуу Даатгуулагчид нөхөн төлбөр төлөх үүрэгтэй.
6.2. МИД-ын үйл ажиллагаатай холбогдсон хууль тогтоомжийн хэрэгжилтийг бусад хамтран оролцогчдынхоо өмнө хариуцаж хэрэгжүүлнэ.
6.3. Даатгагч нь МИД-ын борлуулалтын улирал дуусах хугацаа буюу 06 дугаар сарын 30-аас хойш даатгалын гэрээг цуцлах эрхгүй.
Долоо. Борлуулагчийн эрх, үүрэг
7.1. Борлуулагч нь Давхар даатгагч болон Даатгагч нарын хооронд байгуулсан “Малын индексжүүлсэн даатгалын алдагдал зогсоох давхар даатгалын гэрээ”, Давхар даатгагч болон Даатгагч, Зуучлагч нарын хооронд байгуулсан “Малын индексжүүлсэн даатгалын зуучлалаар хамтран ажиллах гэрээ”, “Малын индексжүүлсэн даатгалын борлуулалтын журам”-ын хүрээнд Даатгагчийг төлөөлж энэхүү гэрээг баталгаажуулах эрхтэй.
7.2. Борлуулагч нь Даатгуулагчтай гэрээ байгуулахдаа энэхүү гэрээний 2.7, 2.16, 5.3, 5.4, 5.5-д заасныг Даатгуулагчид урьдчилан тайлбарлах үүрэгтэй.
Найм. Даатгалын нөхөн төлбөр

8.1. Даатгалын нөхөн төлбөр нь даатгалын хамрах хугацаанд гарсан сумын малын хорогдлын түвшинд үндэслэн Даатгуулагчийн даатгуулсан тухайн төрлийн малын хохирлыг нөхөн барагдуулах, Даатгуулагчийн амьжиргааг нөхөн сэргээхэд чиглэнэ.

8.2. ҮСХ-оос гаргасан хагас жилийн мал тооллогын албан ёсны дүнг үндэслэн даатгалын тохиолдол бий болсон тохиолдолд дараах томъёог ашиглаж нөхөн төлбөр олгоно:

8.2.1. Нөхөн төлбөр = /А-Босго Үзүүлэлт%/ x Б - ХОНТ;

8.2.2. А - Сумын малын хорогдлын хэмжээ /%/, /малын төрөл тус бүрээр/;

8.2.3. Б - МИД-ын баталгаанд бичигдсэн малын сонгосон үнэлгээ /малын төрөл тус бүрээр/;

8.2.4. ХОНТ – Хэсэгчлэн олгох нөхөн төлбөр.

8.3. Энэхүү гэрээний нөхөн төлбөрийг тооцохдоо дараах доод хэмжээг харгалзан үзнэ:

8.3.1. Даатгуулагчийн баталгаанд бичигдсэн даатгуулсан малын төрөл тус бүрт төлсөн хураамжийн 35%;

8.3.2. 100,000 төгрөгнөөс хэтрэхгүй байна.

8.4. Нэг буюу хэд хэдэн даатгалын тохиолдол үүссэн боловч Даатгуулагчийн даатгуулсан малын төрөл тус бүрт олгох нөхөн төлбөрийн хэмжээ нь доод хэмжээнээс бага бол Даатгуулагчид олгох нөхөн төлбөрийн хэмжээг доод хэмжээгээр тооцож олгоно.

8.5. Даатгуулагч нь энэхүү гэрээний 2.7-д заасан даатгалын тохиолдол үүссэн нөхцөлд нөхөн төлбөр авах эрх нь нээгдэх бөгөөд эдгээрээс бусад тохиолдолд нөхөн төлбөр авах эрхгүй байна.

8.6. Хэрэв Даатгуулагч нас барсан бол даатгалын нөхөн төлбөрийг түүний хууль ёсны болон гэрээслэлээр өв залгамжлагч /өвлөх эрхийн гэрчилгээтэй/-ид олгоно.

8.7. Хэрэв МИД-ын баталгаанд хураамжийн хувь (*) гэсэн тэмдэглэлтэй бол адуу, үхэр, ямаа, тэмээний хорогдлыг тооцохдоо уг төрөл малын сумын хорогдолд үндэслэхгүй, хонины  хорогдлоор тухайн төрөл малын нөхөн төлбөрийн хэмжээг тооцоолно.

8.8. Нөхөн төлбөрийг банкны дансаар дамжуулан дараах баримтыг үндэслэн олгоно:

8.8.1. Даатгалын баталгааны 1 хувь;

8.8.2. Иргэний үнэмлэх болон ТҮЦ машины лавлагаа.

8.9. Даатгуулагч нь даатгалд хамрагдах малын талаарх мэдээллийг Даатгагчид худал мэдээлсэн, хуурамч бичиг баримт бүрдүүлсэн нь тогтоогдвол нөхөн төлбөрийг бүрэн буюу хэсэгчлэн олгохоос татгалзана.

8.10. Даатгагч нь Даатгуулагчийн буруугаас болж нөхөн төлбөр олгохоос татгалзсан үндэслэлээ тодорхой гаргаж, Даатгуулагчид бичгээр мэдэгдэнэ.

Ес. Хариуцлага
9.1. Даатгагч, Даатгуулагч нь энэхүү гэрээгээр хүлээсэн үүргээ зохих ёсоор биелүүлээгүйгээс бусдад хохирол учруулсан тохиолдолд гэм буруутай тал хохирлыг бүрэн хариуцна.
9.2. Энэхүү гэрээний 5.3, 5.5 дах заалтуудыг Даатгуулагч зөрчсөн бол түүнээс үүдэн гарсан аливаа эрсдэлийг Даатгуулагч өөрийн хөрөнгөөр хариуцна.
9.3. МИД-ын гэрээг Давхар даатгагчаас бичгээр зөвшөөрөөгүй байхад талууд гэрээнд нэмэлт өөрчлөлт оруулсан тохиолдолд хүчин төгөлдөр бус байх ба үүнээс болж учирсан хохирлыг Даатгагч бүрэн хариуцна.
9.4. Энэхүү гэрээтэй холбоотой маргааныг талууд харилцан зөвшилцөх замаар шийдвэрлэнэ. Хэрэв зөвшилцөлд хүрээгүй бол Санхүүгийн зохицуулах хороо болон Монгол Улсын шүүхээр шийдвэрлүүлнэ.
Арав. Гэрээний хүчин төгөлдөр байдал
10.1. Даатгуулагч гэрээний нөхцөлийг хүлээн зөвшөөрч гарын үсэг зурж, тэмдэг дарж баталгаажуулан даатгалын хураамж төлснөөр гэрээ хүчин төгөлдөр болох ба даатгуулсан оны дараа жилийн 09 дүгээр сарын 30-ны өдрийг хүртэл хүчин төгөлдөр үйлчилнэ.
10.2. Хэрэв Даатгуулагч даатгалын хураамжийг бүрэн төлөөгүй бол гэрээг хүчин төгөлдөр бус гэж тооцно.
10.3. Нөхөн төлбөр олгох нөхцөл үүссэн тохиолдолд энэхүү гэрээний 10.1-д заасан хугацааг үл харгалзан нөхөн төлбөрийг бүрэн төлж барагдуултал гэрээ хүчин төгөлдөр үргэлжилнэ.
10.4. Энэхүү гэрээ болон гэрээний 7.1, 3.1-д заасан МИД-ын баталгааг Цахим гарын үсгийн тухай хуулийг баримтлан цахим тамга, тоон гарын үсэг хэрэглэн баталгаажуулж болно.
	Даатгагчийг төлөөлж:
	Даатгуулагч:

	Албан тушаал: .......................................

Нэр: .........................................................

Гарын үсэг: ......................................../тэмдэг/
	Даатгуулагчийн нэр: ....................................

Гарын үсэг: ........................................


